
Nagħti l-kunsens tiegħi.

(L.S.) MARIE LOUISE
COLEIRO PRECA

President

19 ta’ Jannar, 2016

ATT Nru IV tal-2016

ATT biex jemenda diversi liġijiet li jirrigwardaw ir-riforma tal-
ġustizzja fil-qasam tal-proċedura ċivili.

IL-PRESIDENT bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħarġet b’liġi
dan li ġej:-

Titolu fil-qosor 
u bidu fis-seħħ.

1. (1) It-titolu fil-qosor ta’ dan l-Att huwa l-Att tal-2016 li
jemenda Diversi Liġijiet (Riforma tal-Ġustizzja) (Proċedura Ċivili).

(2) Dan l-Att għandu jidħol fis-seħħ f’dik id-data li l-Ministru
responsabbli għall-Ġustizzja jista’ jistabbilixxi b’avviż fil-Gazzetta, u
jistgħu jiġu hekk stabbiliti dati differenti għal għanijiet differenti u
għal dispożizzjonijiet differenti ta’ dan l-Att.

TAQSIMA I

Emendi għall-
Kodiċi ta’ 
Organizzazzjoni 
u Proċedura 
Ċivili.
Kap. 12.

2. Din it-Taqsima temenda l-Kodiċi ta’ Organizzazzjoni u
Proċedura Ċivili, u għandha tinqara u tinftiehem ħaġa waħda mal-
Kodiċi ta’ Organizzazzjoni u Proċedura Ċivili, hawn iżjed ’il
quddiem f’din it-Taqsima msejjaħ "il-Kodiċi".

Emenda tal-
artikolu 47 tal-
Kodiċi.

3. Fis-subartikolu (1) tal-artikolu 47 tal-Kodiċi, minflok il-
kliem "ħdax-il elf sitt mija u sitta u erbgħin euro u sebgħa u tmenin
ċenteżmu (11,646.87)" għandhom jidħlu l-kliem "ħmistax-il elf euro
(€15,000)".

VERŻJONI ELETTRONIKA



A 172

Emenda tal-
artikolu 152 tal-
Kodiċi.

4. Fis-subartikolu (1) tal-artikolu 152 tal-Kodiċi, minflok il-
kliem "mhux aktar tard minn sitt xhur" għandhom jidħlu l-kliem
"mhux aktar tard minn tliet xhur".

Emenda tal-
artikolu 166A 
tal-Kodiċi.

5. L-artikolu 166A tal-Kodiċi għandu jiġi emendat kif ġej:

(a) fis-subartikolu (1) tiegħu, minflok il-kliem "tlieta u
għoxrin elf u mitejn u tlieta u disgħin euro u tlieta u sebgħin
ċenteżmu (23,293.73)" għandhom jidħlu l-kliem "ħamsa u
għoxrin elf euro (€25,000)"; 

(b) fl-ewwel proviso għas-subartikolu (1) tiegħu,
minflok il-kliem "ammont li ma jeċċedix tlieta u għoxrin elf u
mitejn u tlieta u disgħin euro u tlieta u sebgħin ċenteżmu
(23,293.73)" għandhom jidħlu l-kliem "ammont li ma jeċċedix
ħamsa u għoxrin elf euro (€25,000)"; u minflok il-kliem "dik is-
somma ta’ tlieta u għoxrin elf u mitejn u tlieta u disgħin euro u
tlieta u sebgħin ċenteżmu (23,293.73)" għandhom jidħlu l-kliem
"dik is-somma ta’ ħamsa u għoxrin elf euro (€25,000)"; u

(ċ) minnufih wara s-subartikolu (6) tal-artikolu 166A tal-
Kodiċi, għandu jiżdied is-subartikolu (7) li ġej:

"(7) Minkejja d-dispożizzjonijiet l-oħra ta’ dan l-artikolu,
meta ittra uffiċjali ppreżentata skont dan l-artikolu ma tiġix
notifikata fuq id-debitur f’sitt xhur minn meta l-istess ittra tiġi
ppreżentata, il-proċedura provduta f’dan l-artikolu ma tibqax
tapplika mingħajr preġudizzju għall-jedd tal-kreditur li jkun jista’
jippreżenta ittra uffiċjali oħra skont dan l-artikolu b’referenza
għall-istess debitu.".

Emenda tal-
artikolu 175 tal-
Kodiċi.

6. Fis-subartikolu (2) tal-artikolu 175 tal-Kodiċi, minflok il-
kliem "tas-sentenza appellata." għandhom jidħlu l-kliem "tas-
sentenza appellata:", u minnufih wara għandhom jiżdiedu l-provisos
ġodda li ġejjin:

"Iżda kull qorti fi grad ta’ appell tista’ tordna wkoll
korrezzjonijiet fis-sentenza tal-qorti tal-ewwel istanza u
korrezzjonijet oħra li l-qorti fi grad ta’ appell tqis li huma
ġustifikati fl-atti ġudizzjarji fi kwalunkwe stadju tal-proċeduri
fl-appell sa meta l-appell jitħalla għas-sentenza, fuq talba ta’ xi
waħda mill-partijiet, u wara li tagħti lill-partijiet l-opportunità li
jinstemgħu:

Iżda wkoll qorti fi grad ta’ appell tista’ tordna wkoll
korrezzjonijiet f’sentenza li tkun ingħatat minnha wara li jkun
sar rikors preżentat minn waħda mill-partijiet fi żmien tletin
ġurnata mid-data tas-sentenza.".

Emenda tal-
artikolu 187 tal-
Kodiċi.

7. Is-subartikolu (1) tal-artikolu 187, iżda mhux inklużi l-
provisos tiegħu, tal-Kodiċi għandu jiġi sostitwit b’dan li ġej:

"(1)  In-notifika ssir bil-kunsinna ta’ kopja tal-iskrittura
lill-persuna li lilha l-iskrittura għandha tkun innotifikata, kull
fejn dik il-persuna tista’ tinstab. In-notifika tista’ wkoll issir
billi dik il-kopja titħalla fil-lok fejn toqgħod jew taħdem jew fil-
post tax-xogħol jew fl-indirizz postali ta’ dik il-persuna f’idejn
membru tal-familja jew tad-dar jew f’idejn wieħed fis-servizz
ta’ dik il-persuna jew f’idejn il-prokuratur tagħha jew persuna
awtorizzata minnha biex tirċievi l-posta  tagħha. Jekk in-
notifika ma ssirx fl-ewwel tentattiv, l-uffiċjal inkarigat min-
notifika għandu jagħmel żewġ tentattivi oħra biex jinnotifika l-
kopja tal-iskrittura mingħajr ebda awtorizzazzjonijiet oħra mill-
qorti u dawn it-tentattivi għandhom isiru f’ħinijet differenti tal-
ġurnata bl-aħħar tentattiv ta’ notifika jsir wara l-ħinijiet
ġudizzjarji. Kull tentattiv ta’ notifika għandu jsir wara li
jitħallas id-dritt xieraq dovut lir-reġistru. L-uffiċjal inkarigat
min-notifika għandu jirreġistra ċertifikat separat ta’ notifika fl-
atti ġudizzjarji għal kull tentattiv li jkun sar:".

Żjieda ta’ 
artikolu ġdid 
mal-Kodiċi. 

8. Minnufih wara l-artikolu 187 tal-Kodiċi għandu jiżdied l-
artikolu ġdid li ġej:

Emenda tal-
artikolu 195 tal-
Kodiċi.

9. Minnufih wara s-subartikolu (6) tal-artikolu 195 tal-Kodiċi
għandu jiżdied is-subartikolu ġdid li ġej:

"(7) Meta, wara li s-sottomissjonijiet bil-miktub jitqiesu
li ġew konklużi, il-Qorti tal-Appell jidhrilha li appell hu frivolu
u vessatorju, il-Qorti tal-Appell tista’ tiċħad l-appell fil-qorti
bil-miftuħ fil-ġurnata ffissata għall-ewwel smigħ.".

"Aċċessibbiltà 
għar-reġistru 
elettorali 
f’format 
elettroniku.

187A. (1) Il-Kummissarju Elettorali
Ewlieni għandu jippermetti l-aċċess online u
mingħajr ħlas tar-reġistru elettorali għall-
elezzjonijiet ġenerali lir-reġistri tal-qorti li
minnhom il-qrati, l-uffiċjali tal-qorti, avukati u
prokuraturi legali jistgħu jkollhom aċċess għad-
data li tinsab fl-imsemmi reġistru għal finijiet li
għandhom x’jaqsmu man-notifika ta’ atti
ġudizzjarji.

(2) Ir-Reġistratur tal-Kumpanniji għandu
jippermetti l-aċċess, online u mingħajr ħlas fir-
Reġistru tal-Qorti, għal dik id-data li għandha
x’taqsam ma’ kumpanniji li tkun meħtieġa għan-
notifika ta’ atti ġudizzjarji lil dawk il-
kumpanniji, li l-qrati, l-uffiċjali tal-qorti, avukati
u prokuraturi legali jkollhom aċċess għaliha.".

Emenda tal-
artikolu 207 tal-
Kodiċi.

10. Fil-paragrafu (b) tal-artikolu 207 tal-Kodiċi, minflok il-
kliem "fl-artikolu 204(1)." għandhom jidħlu l-kliem "fl-artikolu
204(1):", u minnufih wara għandu jiżdied il-proviso ġdid għall-
artikolu sħiħ:

"Iżda fil-każ tal-paragrafi (a) u (b), jekk il-partijiet, fi
żmien tletin ġurnata wara li s-sottomissjonijiet bil-miktub
jitqiesu li ġew konklużi, jippreżentaw fir-reġistru nota konġunta
li fiha jiddikjaraw li ma għandhom l-ebda sottomissjonijiet
verbali jew bil-miktub x’jagħmlu, il-qorti fi grad ta’ appell tista’
tħalli l-kawża għas-sentenza f’data li ma tkunx aktar tard minn
sitt xhur mill-preżentata tan-nota.".

Emenda tal-
artikolu 253 tal-
Kodiċi.

11. Fil-paragrafu (ċ) tal-artikolu 253 tal-Kodiċi, minflok il-
kliem "tar-Reġistratur Qrati Ċivili u Tribunali" għandhom jidħlu l-
kliem "tar-Reġistratur".

Emenda tal-
artikolu 258 tal-
Kodiċi.

12. L-artikolu 258 tal-Kodiċi għandu jiġi emendat kif ġej:

(a) fil-paragrafu (a) tiegħu, minflok il-kliem "l-għeluq
ta’ għaxar snin" għandhom jidħlu l-kliem "l-għeluq ta’ ħmistax-
il sena";

(b) fil-paragrafu (b) tiegħu, minflok il-kliem "l-għeluq
ta’ ħames snin" għandhom jidħlu l-kliem "l-għeluq ta’ għaxar
snin"; u

(ċ) fil-paragrafu (ċ) tiegħu, minflok il-kliem "l-għeluq
ta’ tliet snin" għandhom jidħlu l-kliem "l-għeluq ta’ ħames
snin".

Emenda tal-
artikolu 310 tal-
Kodiċi.

13. Is-subartikolu (1) tal-artikolu 310 tal-Kodiċi għandu jiġi
sostitwit b’dan li ġej:

"(1) Fl-istima ta’ immobbli, l-esperti għandhom jinkludu
deskrizzjoni tal-fond u jfissru l-piżijiet, kirjiet u jeddijiet oħra
sew reali kemm personali, jekk ikun hemm, li għalihom dan il-
fond ikun suġġett, kif ukoll l-aħħar trasferiment tiegħu, skont l-
informazzjoni li jkunu ħadu mill-kreditur jew mid-debitur u din
id-deskrizzjoni għandu jkun fiha dan li ġej:

(a) indikazzjoni tas-sit u l-għoli tal-fond li
hu soġġett għall-bejgħ bl-irkant fil-qorti;

(b) pjanta jew skizz li juru l-għadd ta’
kmamar li jiffurmaw il-fond u d-daqs tagħhom;

(ċ) rapport dwar jekk il-fond ġiex mibni

skont permessi tal-bini u regoli sanitarji;

(d) kopja tal-att tal-akkwist; u

(e) dikjarazzjoni dwar jekk il-fond hu abitat
jew okkupat minn terzi, u taħt liema titolu hu hekk
okkupat:

Iżda jekk l-inkwilin, meta mitlub mill-espert biex
jagħti l-informazzjoni msemmija fil-paragrafu (e), jonqos milli
jagħmel dan, l-espert għandu jinkludi fir-rapport tiegħu
dikjarazzjoni dwar dan in-nuqqas:

Iżda wkoll jekk il-Qorti tkun sodisfatta li l-inkwilin
naqas milli jagħti l-informazzjoni msemmija fl-ewwel proviso
mingħajr raġuni valida, il-Qorti tista’ ssib l-inkwilin ħati ta’
disprezz tal-qorti u meta jinsab ħati jeħel piena li tikkonsisti
f’multa ta’ mhux inqas minn mitejn euro (€200) u mhux iżjed
minn elf euro (€1,000).".

Emenda tal-
artikolu 313 tal-
Kodiċi.

14. L-artikolu 313 tal-Kodiċi għandu jiġi emendat kif ġej:

(a) id-dispożizzjoni preżenti għandha tiġi enumerata
mill-ġdid bħala s-subartikolu (1); u

(b) minnufih wara s-subartikolu (1) tiegħu, kif enumerat
mill-ġdid, għandu jiżdied is-subartikolu ġdid li ġej:

"(2) Ir-reklam dwar bejgħ bl-irkant fil-qorti
għandu jkun fih:

(a) indikazzjoni tar-referenza tal-qorti tal-
bejgħ bl-irkant fil-qorti;

(b) l-ismijiet tal-partijiet fih u n-numri tal-
karta tal-identità jew ta’ xi dokument ieħor ta’
identità jekk disponibbli;

(ċ) indikazzjoni ċara tal-fond li ser jinbiegħ;

(d) il-valur ta’ kull fond, meta l-istima tkun
saret skont il-liġi; u

(e) id-data, ħin u post li fihom ser isir il-
bejgħ bl-irkant fil-qorti.".

Emenda tal-
artikolu 354 tal-
Kodiċi.

15. Fis-subartikolu (2) tal-artikolu 354 tal-Kodiċi, minflok il-
kliem "ħdax-il elf u sitt mitt euro" għandhom jidħlu l-kliem "ħmistax-
il elf euro (€15,000).".

Emenda tal-
artikolu 357 tal-
Kodiċi.

16. Fl-artikolu 357 tal-Kodiċi, minflok il-kliem "fi żmien erba’
xhur" għandhom jidħlu l-kliem "fi żmien sena".

Żjieda ta’ 
artikolu ġdid 
mal-Kodiċi.

17. Minnufih wara l-artikolu 357 tal-Kodiċi, għandu jiżdied l-
artikolu ġdid li ġej:

Sostituzzjoni 
tal-artikolu 527 
tal-Kodiċi.

18. L-artikolu 527 tal-Kodiċi għandu jiġi sostitwit b’dan li ġej:

"Azzjoni biex 
jiġi annullat 
jew rexiss 
bejgħ bl-irkant 
fil-qorti.

357A. L-ebda azzjoni biex jiġi annullat jew
rexiss bejgħ bl-irkant fil-qorti ta’ immobbli ma
tista’ tiġi preżentata jew milqugħa sakemm dik l-
azzjoni ma tiġix preżentata qabel ma tgħaddi
sena mid-data meta tkun saret fir-Reġistru
Pubbliku l-iskrizzjoni tal-liberazzjoni tal-
proprjetà immobbli.".

"Avviż li jkun 
fih il-
kondizzjonijiet 
tal-
inabilitazzjoni 
għandu jiġi 
ppubblikat fil-
Gazzetta. 

527. (1) Il-qorti għandha, fid-digriet ta’
interdizzjoni jew ta’ inabilitazzjoni, tordna li jiġi
pubblikat, fil-Gazzetta, avviż dwar l-
interdizzjoni jew l-inabilitazzjoni u li jkun fih il-
kondizzjonijiet tal-inibizzjoni:

Iżda l-Qorti għandha tordna li d-
digriet għandu jintbagħat lill-Arkivista tal-Atti
Nutarili li għandu jdaħħal nota dwar dik l-
interdizzjoni jew l-inabilitazzjoni fi ktieb
miżmum għal dan il-għan.

Reġistru 
f’format 
elettroniku.

(2) Ir-reġistratur għandu jżomm Reġistru
tal-Persuni Interdetti u Inabilitati uffiċjali
f’format elettroniku. Dak ir-reġistru għandu
jinżamm kontinwament aġġornat mir-reġistratur.
Ir-reġistru għandu jinżamm f’verżjoni
elettronika u jkun aċċessibbli għall-Kummissarju
għall-Promozzjoni tad-Drittijiet ta’ Persuni
b’Diżordni Mentali, għal avukati, nutara u
prokuraturi legali u għal dawk il-persuni l-oħra
kif il-Ministru jista’, permezz ta’ regolamenti,
isemmi.

(3) Ir-reġistru għandu jkun maqsum fi tliet
taqsimiet. L-ewwel taqsima jkun fiha lista ta’
persuni interdetti, it-tieni taqsima jkun fiha lista
ta’ persuni inabilitati u t-tielet taqsima jkun fiha
lista ta’ persuni li jkun inħarġilhom ċertifikat ta’
nuqqas ta’ kapaċità mentali skont l-Att dwar is-
Saħħa Mentali. Kull taqsima tar-reġistru għandha
tinżamm f’ordni alfabetiku.

Żjieda ta’ 
artikolu ġdid 
mal-Kodiċi.

19. Minnufih wara l-artikolu 732 tal-Kodiċi, għandu jiżdied l-
artikolu ġdid li ġej:

(4) Ir-reġistratur għandu jniżżel fir-
reġistru l-isem, il-kunjom, isem il-missier, il-lok
tat-twelid, u ta’ dak fejn toqgħod u referenza
għal numru ta’ dokument ta’ identità legalment
validu tal-persuna interdetta jew inabilitata u
sunt tad-digriet tal-interdizzjoni jew
inabilitazzjoni:

Iżda l-każijiet li ġejjin għandhom jiġu
esklużi mir-reġistru:

(a) fejn ikunu għaddew aktar minn
tmenin sena mid-data tad-digriet;

(b) fejn il-persuna li kieku kienet
tkun laħqet l-età ta’ mija u għaxar snin;

(ċ) fejn id-digriet ikun ġie revokat
skont id-dispożizzjonijiet tal-artikolu 526;
u

(d) fejn il-persuna interdetta jew
inabilitata tkun mietet.
(5) Ir-reġistru għandu jkun aċċessibbli lill-

pubbliku taħt is-superviżjoni ta’ uffiċjali tal-Qorti
fl-edifiċju tal-Qorti ta’ ġurisdizzjoni volontarja.

(6) Sakemm jiġi stabbilit reġistru
elettroniku skont it-termini ta’ dan l-artikolu, l-
istess reġistru jista’ jinżamm f’format manwali
mir-Reġistratur tal-Qorti ta’ ġurisdizzjoni
volontarja li għandu jipprovdi aċċess għalih fil-
ħinijiet tal-ftuħ tar-reġistru.".

Emenda tal-
artikolu 741 tal-
Kodiċi.

20. Fil-paragrafu (b) tal-artikolu 741 tal-Kodiċi, minflok il-
kliem "tieħu konjizzjoni tagħha;" għandhom jidħlu l-kliem "tieħu
konjizzjoni tagħha:", u minnufih wara għandhom jiżdiedu l-provisos
ġodda li ġejjin:

"Iżda jekk il-qorti tikkunsidra li l-eċċezzjoni hi ġustifikata,
il-qorti għandha, permezz ta’ digriet in camera, li ma jkunx
appellabbli, tordna li l-atti tal-proċeduri jiġu trasferiti lill-qorti,
bord jew tribunal li l-qorti tikkunsidra li għandhom jieħdu
konjizzjoni ta’ dik il-kawża:

Iżda wkoll jekk il-qorti, bord jew tribunal li lilhom ikunu
ġew trasferiti l-atti tal-proċeduri jikkunsidraw li ma għandhomx
ġurisdizzjoni biex jieħdu konjizzjoni tal-kawża lilhom trasferita,
il-qorti, bord jew tribunal ieħor għandhom, fi żmien għaxart
ijiem minn meta jkunu rċevew l-atti tal-proċeduri jew minn
meta jkun sar l-ewwel smigħ quddiemhom, jibagħtu l-atti tal-
proċeduri lill-qorti tal-appell li hi kompetenti li tieħu
konjizzjoni ta’ appelli minn sentenzi tal-qorti, bord jew tribunal
ieħor, liema qorti għandha, fi żmien tletin ġurnata u permezz ta’
digriet in camera, tiddeċiedi liema qorti, bord jew tribunal ieħor
għandhom jieħdu konjizzjoni tal-kawża;".

Emenda tal-
artikolu 874 tal-
Kodiċi.

21. L-artikolu 874 tal-Kodiċi għandu jiġi emendat kif ġej:

(a) fis-subartikolu (2) tiegħu, minnufih wara l-kliem
"b’referenza għad-data ġeografika inkwistjoni." għandhom
jiżdiedu l-kliem "Meta r-rikors jirreferi għal proprjetà immobbli

"Eċċezzjonijiet 
ex officio 
mogħtija mill-
qorti.

732A. Mingħajr ħsara għad-
dispożizzjonijiet ta’ kull liġi oħra, fil-każijiet
fejn il-liġi tippermetti lill-qorti li ex officio tagħti
eċċezzjoni mingħajr ma tagħti dik l-eċċezzjoni
qabel ma l-kawża titħalla għas-sentenza,
mingħajr ma tippermetti lill-partijiet li jieħdu
konjizzjoni ta’ dik l-eċċezzjoni qabel ma
tingħata s-sentenza, u mingħajr ma l-partijiet
ikunu jistgħu jipproduċu provi jew jagħmlu
sottomissjonijiet dwar l-eċċezzjoni, il-qorti
m’għandhiex tagħti dik l-eċċezzjoni fis-sentenza
tagħha iżda għandha tagħti dik l-eċċezzjoni fil-
qorti bil-miftuħ jew permezz ta’ digriet in
camera u l-partijiet ikunu jistgħu jipproduċu
provi u jagħmlu sottomissjonijiet verbali dwar l-
eċċezzjoni qabel ma tingħata s-sentenza dwar l-
eċċezzjoni mogħtija mill-qorti.".

speċifika għandu wkoll ikollu mehmuż miegħu abbozz sħiħ tan-
nota ta’ iskrizzjoni biex tiġi reġistrata fir-Reġistru Pubbliku.";

(b) fis-subartikolu (3) tiegħu, minflok il-kliem "nutar
pubbliku, maħtur mill-Qorti għal dan il-għan" għandhom jidħlu
l-kliem "ir-Reġistratur"; u

(ċ) minnufih wara s-subartikolu (6) tiegħu, għandu
jiżdied is-subartikolu ġdid li ġej:

"(7) Ma tista’ tittieħed ebda azzjoni kontra r-
Reġstratur għal nuqqas ta’ osservanza ta’ xi waħda
mid-dispożizzjonijiet ta’ dan l-artikolu ħlief fuq il-
bażi ta’ atti volontarji magħmula b’mala fede jew
b’negliġenza gravi.".

Emenda tal-
artikolu 875 tal-
Kodiċi.

22. Is-subartikolu (3) tal-artikolu 875 tal-Kodiċi għandu jiġi
sostitwit b’dan li ġej:

"(3) Il-qorti għandha tappunta r-rikors għas-smigħ mhux
aktar tard minn xahar mill-ġurnata li fiha jkun ġie preżentat u
maħluf il-mandat u l-partijiet ġew debitament notifikati u
għandha tiddeċiedi fl-istess jum dwar il-merti tar-rikors
permezz ta’ digriet fl-atti tal-proċeduri.". 

TAQSIMA II

Emenda għall-
Kodiċi Ċivili.
Kap. 16.

23. Din it-Taqsima temenda l-Kodiċi Ċivili u għandha tinqara
u tinftiehem ħaġa waħda mal-Kodiċi Ċivili, hawn iżjed ’il quddiem
f’din it-Taqsima msejjaħ "il-Kodiċi".

Emenda tal-
artikolu 1886 
tal-Kodiċi.

24. Fis-subartikolu (1) tal-artikolu 1886 tal-Kodiċi, fil-
paragrafu (e) tiegħu, il-kliem "tal-mandatarju." għandhom jiġu
sostitwiti bil-kliem "tal-mandatarju:" u minnufih wara għandu jiżdied
il-proviso ġdid li ġej:

"Iżda:

(i) Fil-każ li mandat jispiċċa fejn il-mandatarju, li tkun
persuna fiżika, kien awtorizzat li jittrasferixxi proprjetà
immobbli f’isem il-mandant jew fejn il-mandat ikun wieħed ta’
natura ġenerali li jkun ingħata bejn persuni fiżiċi, dik it-
terminazzjoni tista’ tiġi notifikata mill-mandant jew minn kull
persuna oħra li jkollha interess fil-mandat lin-Nutar Ewlieni tal-
Gvern li għandu jdaħħal id-dettalji ta’ dik it-terminazzjoni
f’reġistru li huwa għandu jżomm għal dak il-għan u li għandu
jkun aċċessibbli għall-pubbliku waqt il-ħinijiet tal-uffiċċju; u

(ii) Il-Ministru responsabbli għall-Ġustizzja jista’
joħroġ regolamenti sabiex jistabbilixxi reġistru elettroniku fejn
tkun tista’ ssir ir-reġistrazzjoni ta’ mandati u tat-terminazzjoni
tagħhom u biex jistabbilixxi dawk il-formalitajiet, drittijiet u
proċeduri applikabbli għar-reġistrazzjoni fl-imsemmi reġistru
elettroniku u biex jirregola l-aċċess għall-istess reġistru.".

TAQSIMA III

Emendi għall-
Att dwar 
Tribunal għal 
Talbiet Żgħar.
Kap. 380.

25. Din it-Taqsima temenda l-Att dwar Tribunal għal Talbiet
Żgħar, u għandha tinqara u tinftiehem ħaġa waħda mal-Att dwar
Tribunal għal Talbiet Żgħar, hawn iżjed ’il quddiem f’din it-Taqsima
msejjaħ "l-Att prinċipali".

Emenda tal-
artikolu 3 tal-
Att prinċipali.

26. L-artikolu 3 tal-Att prinċipali għandu jiġi emendat kif ġej:

(a) fis-subartikolu (2) tiegħu, minflok il-kliem "tliet elef
u erba’ mija u erbgħa u disgħin euro u sitt ċenteżmi (3,494.06)"
għandhom jidħlu l-kliem "ħamest elef euro (€5,000)";

(b) fil-paragrafu (ċ) tas-subartikolu (3) tiegħu, minflok
il-kliem "tliet elef u erba’ mija u erbgħa u disgħin euro u sitt
ċenteżmi (3,494.06)" għandhom jidħlu l-kliem "ħamest elef
euro (€5,000)"; u

(ċ) fis-subartikolu (5) tiegħu, minflok il-kliem "tliet elef
u erba’ mija u erbgħa u disgħin euro u sitt ċenteżmi (3,494.06)"
għandhom jidħlu l-kliem "ħamest elef euro (€5,000)".

Emenda tal-
artikolu 8 tal-
Att prinċipali.

27. L-artikolu 8 tal-Att prinċipali għandu jiġi emendat kif ġej:

(a) fis-subartikolu (3) tiegħu, minflok il-kliem "jaqbeż
elf u mija u erbgħa u sittin euro u disgħa u sittin ċenteżmu
(1,164.69)" għandhom jidħlu l-kliem "jaqbeż elf u ħames mitt
euro (€1,500)"; u

(b) is-subartikolu (5) tiegħu għandu jiġi sostitwit b’dan
li ġej:

"(5) Il-Qorti tal-Appell tista’, jekk tikkonsidra
r-rikors frivolu jew vessatorju, tiċħad l-appell u
tordna lill-appellant biex iħallas penali li
m’għandhiex tkun inqas minn mitejn u ħamsin euro
(€250) u li ma tkunx iżjed minn elf u mitejn u
ħamsin euro (€1,250).".

Emenda tal-
artikolu 9 tal-
Att prinċipali.

28. Il-paragrafu (a) tas-subartikolu (2) tal-artikolu 9 tal-Att
prinċipali għandu jiġi sostitwit b’dan li ġej:

"(a) għandu jiżgura li każ għandu, daqskemm ikun
possibbli, jinstema’ u jinqata’ sommarjament fl-istess jum tas-
smigħ tiegħu u li dak is-smigħ ma jtulx iktar minn seduta
waħda:

Iżda jekk parti tixtieq tappella mid-deċiżjoni,
għandu jingħata avviż dwar dan lill-ġudikatur meta tingħata d-
deċiżjoni:

Iżda wkoll il-ġudikatur għandu fl-istess jum meta
tingħata d-deċiżjoni jibgħat lir-Reġistratur kopja bil-miktub ta’
dik id-deċiżjoni li tkun ingħatat fl-istess jum u li jkun fiha r-
raġunijiet għad-deċiżjoni.".

TAQSIMA IV

Emendi għall-
Att dwar il-
Ġustizzja 
Amministrat-
tiva.
Kap. 490.

29. Din it-Taqsima temenda l-Att dwar il-Ġustizzja
Amministrattiva, u għandha tinqara u tinftiehem ħaġa waħda mal-Att
dwar il-Ġustizzja Amministrattiva, hawn iżjed ’il quddiem f’din it-
Taqsima msejjaħ "l-Att prinċipali".

Emenda tal-
artikolu 5 tal-
Att prinċipali.

30. Is-subartikolu (2) tal-artikolu 5 tal-Att prinċipali għandu
jiġi sostitwit b’dan li ġej:

"(2) It-Tribunal ta’ Reviżjoni Amministrattiva ma
jkollux kompetenza ġenerali li jirrevedi atti amministrattivi li
jistgħu jiġu riveduti skont l-artikolu 469A tal-Kodiċi ta’
Organizzazzjoni u Proċedura Ċivili iżda jkollu l-kompetenza li
jirrevedi dawk l-atti amministrattivi kif jista’ jiġi preskritt f’dan
l-Att jew taħtu jew kull liġi oħra li tistabbilixxi l-kompetenza
tat-Tribunal ta’ Reviżjoni Amministrattiva fuq xi klassi ta’ atti
amministrattivi.".

Sostituzzjoni 
tal-artikolu 7 
tal-Att 
prinċipali.

31. L-artikolu 7 tal-Att prinċipali għandu jiġi sostitwit b’dan li
ġej:

"Reviżjoni ta’ 
atti 
amministrattivi.

7. (1) It-Tribunal ta’ Reviżjoni
Amministrattiva għandu jkun kompetenti li
jirrivedi atti amministrattivi tal-
amministrazzjoni pubblika fuq punti ta’ liġi u ta’
fatt.

Dispożizzjoni-
jiet transitorji.

32. Kull qorti jew tribunal li kellhom il-kompetenza li
jisimgħu u jiddeċiedu kawża qabel il-bidu fis-seħħ ta’ din it-Taqsima
għandhom ikomplu jisimgħu u jiddeċiedu dawk il-kawżi li kienu
nbdew quddiem dik il-qorti jew dak it-tribunal qabel il-bidu fis-seħħ
ta’ din it-Taqsima.

Mgħoddi mill-Kamra tad-Deputati fis-Seduta Nru. 343 tat-12 ta’
Jannar, 2016.

(2) Bla ħsara għad-dispożizzjonijiet tal-
artikolu 5 u fejn xi liġi speċjali tassenja
kompetenza lit-Tribunal ta’ Reviżjoni
Amministrattiva u sakemm xi dispożizzjoini tal-
liġi ma tippreskrivix xi terminu perentorju għall-
preżentata ta’ xi talba għar-reviżjoni mit-
Tribunal ta’ Reviżjoni Amministrattiva, talba
biex jiġu riveduti atti ta’ amministrazzjoni tal-
amministrazzjoni pubblika taħt dan l-Att
għandha tiġi preżentata fi żmien sitt xhur mid-
data meta l-parti interessata ssir taf jew setgħet
issir taf b’dak l-att amministrattiv, liema
minnhom ikun l-aktar kmieni.".

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

